
ᐆᒃᑐᕋᐃᓂᖅ ᓇᐹᖅᑐᐃᑦ ᑭᒡᓕᖏᓐᓂᑦ ᓇᐹᖅᑐᐃᑦ ᐆᓇᕐᓂᕐᒥᒃ ᓴᓇᔭᐅᒃᑲᓐᓂᕐᓂᐊᕐᓗᑎᒃ ᐊᑐᕐᓗᑎᒃ ᐊᒥᓱᓂᒃ ᕿᔫᑉ 

ᐃᓗᐊᓃᑦᑐᓗᒃᑖᖏᓐᓂᒃ 

ᓇᐃᓈᖅᓯᒪᔪᖅ 

ᐅᐊᖕᓇᖓᓂᑦ ᐊᒥᐊᓕᑲᒥᑦ ᐅᑭᐅᖅᑕᖅᑐᖅ ᐃᓚᒋᔭᐅᔪᖅ ᐱᐊᓛᓚᒃᑯᑦ ᐆᓇᖅᓯᕙᓪᓕᐊᓂᖃᖅᑐᓂᒃ 

ᓄᓇᕐᔪᐊᕐᒥᑦ, ᐊᒻᒪᓗ ᖃᐅᔨᓇᓱᒃᑏᑦ ᓂᕆᐅᒃᑐᑦ ᐆᓇᖅᓯᕙᓪᓕᐊᖏᓐᓇᕐᓂᐊᕐᓗᓂ ᒪᕐᕈᐃᖅᑕᕐᓗᒍ ᐅᖓᑖᓄᑦ 

ᓄᓇᕐᔪᐊᕐᒥᑦ ᐊᒥᓱᑦ ᐊᑕᐅᓯᙳᖅᖢᒋᑦ 100 ᐅᑭᐅᓂᑦ ᖃᐃᔪᓂᑦ.  ᐱᑦᑕᐅᖏᑦᑐᑦ ᐊᓂᐊᔪᑦ ᐱᔪᑑᖏᑦᑐᑦ, 

ᑭᓯᐊᓂ. ᖃᖅᖃᓂᑦ ᐆᓇᖅᑐᖅ ᓄᓇᐅᑉ ᐃᓗᐊᓂᙶᖅᑐᑦ ᐊᓂᖃᑦᑕᕐᓂᖏᑦ ᓂᒡᓕᓇᕐᓂᖅᓴᐅᑎᑦᑎᓂᖃᖅᓯᒪᔪᑦ 

ᐅᐊᖕᓇᖓᓂᑦ ᐊᒥᐊᓕᑲᒥᑦ, ᑕᐃᒪᓐᓇᒧᑦ ᐱᒻᒪᕆᐅᔪᖅ ᖃᐅᔨᓴᕐᓗᒋᑦ ᑕᒪᕐᒥᒃ ᓄᓇᒥᑦ ᐱᑎᑦᑎᔪᑦ ᐊᒻᒪᓗ 

ᐃᓄᖕᓄᑦ ᐱᑎᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᑭᓯᐊᓂ, ᓇᐃᑦᑑᖃᑦᑕᕐᓂᖏᑦ ᐆᓇᕐᓃᑦ ᐃᓂᐅᔪᒥᑦ 

ᐊᔪᕐᓇᖅᑎᑦᑎᔪᑦ ᐊᑯᓂᐅᔪᒥᑦ ᐊᔾᔨᒌᙱᓐᓂᖏᓐᓂᒃ ᐆᓇᕐᓂᐅᑉ ᐅᕝᕙᓘᓐᓃᑦ ᐊᒃᑐᖅᓯᓂᖏᑦ ᖃᖅᖃᓂᑦ 

ᐆᓇᖅᑐᑦ ᓄᓇᐅᑉ ᐃᓗᐊᓂᑦ ᐊᓂᖃᑦᑕᖅᑐᑦ ᖃᖓᑲᓪᓚᒃ ᐱᓯᒪᔪᓂᒃ. ᐱᓕᕆᐊᖅ ᑐᕌᒐᖃᖅᑐᖅ 

ᐋᖅᕿᒃᓱᖅᑕᐅᒃᑲᓐᓂᕐᓗᑎᒃ ᓯᓚᐅᑉ ᐆᓇᕐᓂᖓᓄᑦ ᑎᑎᕋᖅᑕᐅᖃᑦᑕᖅᓯᒪᔪᑦ ᐅᐊᖕᓇᖓᓂᑦ ᐊᒥᐊᓕᑲᒥᑦ 

ᓇᐹᖅᑐᐃᑦ ᑭᒡᓕᖏᓐᓂᑦ ᕿᒥᕐᕈᓗᒋᑦ ᓇᐹᖅᑐᐃᑦ ᐊᖕᒪᓗᖅᑐᖏᑦ ᑲᑎᑕᐅᖃᑦᑕᕐᓗᑎᒃ ᐱᔭᐅᓗᑎᒃ 

ᓇᐹᖅᑐᐃᑦ ᐃᓗᖏᓐᓂᑦ ᓯᐳᕉᔅ-ᖑᓂᕋᖅᑕᐅᔪᓂᑦ ᓇᐹᖅᑐᓂᑦ ᐅᐊᖕᓇᖅᐸᓯᖓᓂᑦ ᐊᓛᔅᑲᒥᑦ ᐊᒻᒪᓗ 

ᑲᓇᑕᒥᑦ ᑐᑭᓯᐊᓕᕈᒪᑉᓗᒋᑦ ᐊᒻᒪᓗ ᑎᑎᕋᐅᓯᕆᓗᒋᑦ ᓇᓗᓇᐃᔭᖅᓯᒪᔪᒃᑯᑦ ᐆᓇᕐᓃᑦ ᐊᔾᔨᒌᙱᓐᓂᖏᑦ 

ᐊᑯᓂᐅᔪᒥᑦ ᐅᑉᓘᔪᓄᑦ. ᓇᐹᖅᑐᐃᑦ ᐃᓗᖏᓐᓂᑦ ᐆᒃᑐᕋᐅᑏᑦ ᖃᐅᔨᓴᖅᑕᐅᓂᐊᖅᑐᑦ ᐊᑐᕐᓗᑎᒃ 

ᑕᐃᔭᐅᔪᒥᒃ “ᐊᒥᓱᓂᒃ ᕿᔫᑉ ᐃᓗᐊᓃᑦᑐᓗᒃᑖᖏᑦ”, ᐱᓕᕆᐊᕐᒧᑦ ᖃᐅᔨᓇᓱᒃᑏᑦ ᓇᓗᓇᐃᔭᖅᓯᒪᔪᒃᑯᑦ 

ᐆᒃᑐᕋᐃᖃᑦᑕᕐᓗᑎᒃ ᐊᒻᒪᓗ ᐊᑐᕐᓗᒋᑦ ᑐᑭᓯᐅᒪᔾᔪᑏᑦ ᐃᑉᔪᓂᖏᓐᓂᒃ ᐊᒻᒪᓗ ᐋᖅᕿᐅᒪᓂᖓᑕ ᐊᑕᐅᓯᖅ 

ᐃᓂᐅᔪᖅ ᓴᓂᕋᖏᓐᓂᑦ ᓇᐹᖅᑐᐃᑦ ᐊᖕᒪᓗᖅᑐᖏᓐᓂᑦ ᖃᐅᔨᔪᖕᓇᕐᓂᐊᕐᓗᑎᒃ ᖃᓄᐃᑦᑑᓚᐅᕐᓂᖓ ᓯᓚ 

ᑕᐃᑉᓱᒪᓂᒥᑦ. ᖃᐅᔨᓴᕐᓗᑎᒃ, ᖃᐅᔨᓇᓱᒃᑏᑦ ᓯᓚᑦᑐᖅᓴᕐᕕᒡᔪᐊᖅ ᐊᐃᕆᓲᓇᒥᑦ ᐊᒻᒪᓗ ᓯᓚᑦᑐᖅᓴᕐᕕᒡᔪᐊᖅ 

ᓂᕚᑕ, ᕇᓅ-ᒥᑦ ᓇᓗᓇᕐᓂᐅᔪᒥᒃ ᖃᐅᔨᔪᖕᓇᕐᓂᐊᖅᑐᑦ ᒫᓐᓇᐅᔪᖅ ᑎᑎᕋᐅᓯᐅᓯᒪᔪᓂᒃ ᑕᐃᑉᓱᒪᓂᒥᑦ 

ᐊᐅᔭᒃᑯᑦ ᐆᓇᕐᓂᐅᕙᓚᐅᖅᑐᓂᒃ ᐊᒻᒪᓗ ᖃᐅᔨᓗᒋᑦ ᖃᖓᒃᑰᓚᐅᕐᒪᖔᑕ ᐊᒻᒪᓗ ᓴᙱᓂᕆᓚᐅᖅᑕᖏᑦ 

ᐅᑉᓗᓂᑦ ᖃᖅᖃᐃᑦ ᐃᓗᐊᓂᑦ ᐆᓇᖅᑐᑦ ᐊᓂᑎᓪᓗᒋᑦ ᐃᑲᔪᐃᓂᖃᕐᒪᖔᑕ ᐅᑉᓘᓚᐅᖅᑐᓂᒃ 

ᓂᒡᓕᓇᕐᓂᖅᓴᐅᑎᑦᑎᑉᓗᑎᒃ ᐊᐅᔭᒃᑯᑦ ᐆᓇᕐᓂᕆᔭᐅᕙᒃᑐᑐᖃᕐᒥᐅᖓᓂᑦ. ᖃᐅᔨᔭᐅᔪᑦ ᖃᐅᔨᓴᐃᓂᕐᒥᑦ 

ᐊᑐᖅᑕᐅᓕᕐᓗᑎᒃ ᑕᒪᐃᒃᑯᑦ ᑐᑭᓯᐊᓂᖅᓴᐅᓕᕐᓂᐊᕐᓗᑎᒃ ᖃᓄᐃᑦᑑᓚᐅᕐᒪᖔᑦ ᓯᓚ ᐅᐊᖕᓇᖓᓂᑦ 

ᐊᒥᐊᓕᑲᒥᑦ ᐊᒥᓱᑲᓪᓚᐃᑦ ᐅᑭᐅᑦ ᐊᓂᒍᖅᓯᒪᓕᖅᑐᓂᑦ ᓯᓚᓕᕆᕝᕕᖃᖅᖄᖅᑎᓐᓇᒍ. ᐱᓕᕆᐊᖅ 

ᐱᓕᕆᐊᕆᓂᐊᕐᓗᒍ ᐱᓕᕆᖃᑎᖃᕐᓂᐊᖅᑐᑦ ᐃᓕᓐᓂᐊᖅᑎᓂᒃ ᐊᒻᒪᓗ ᐃᓕᓐᓂᐊᕌᓂᒃᓯᒪᔪᓂᒃ, ᐊᒻᒪᓗ 

ᐅᖃᓪᓗᕆᒃᓴᖃᑎᖃᕐᓗᑎᒃ ᐃᓕᓐᓂᐊᖅᑎᑦᑎᔨᓂᒃ ᐊᒻᒪᓗ ᓄᓇᓕᖕᒥᐅᓂᑦ ᖁᕐᓗᖅᑐᕐᒥᑦ, ᑲᑎᑦᑎᓂᐊᖅᑐᑦ 

ᐊᔾᔨᒌᙱᑦᑐᓂᒃ ᐃᓄᖕᓂᒃᙶᖅᑐᓂᑦ ᐃᓱᒪᒋᔭᐅᔪᓂᒃ ᑐᑭᓯᐊᓕᕈᒪᔪᓂᒃ ᑕᐃᑉᓱᒪᓂᒥᑦ ᓯᓚᒋᔭᐅᕙᓚᐅᖅᑐᒥᑦ 

ᐅᐊᖕᓇᖓᓂᑦ ᐊᒥᐊᓕᑲᒥᑦ ᐅᑭᐅᖅᑕᖅᑐᒥᑦ.  

 

ᐱᓕᕆᐊᕆᓂᐊᕐᓗᒍ ᐱᖓᓱᓂᑦ ᓯᑕᒪᓄᑦ (3-4) ᖃᐅᔨᓇᓱᒃᑎᓂᒃ ᐃᓂᐅᔪᒧᙵᐅᔪᖃᕆᐊᖃᕐᓂᐊᖅᑐᑦ 

ᐅᐊᖕᓇᖅᐸᓯᖓᓂᑦ ᐃᓱᐊᓂᑦ ᓇᐹᖅᑐᐃᑦ ᑭᒡᓕᖏᓐᓄᑦ ᐃᒪᐅᑉ ᖃᓂᑕᖓᓂᑦ ᑳᐳᒪᐃᓐ ᑰᑉ. ᖃᐅᔨᓇᓲᒃᑏᑦ 

ᐊᑐᕐᓂᐊᖅᑐᑦ ᐊᐅᓪᓚᕈᔾᔨᖃᑦᑕᖅᑐᒥᑦ ᑲᒻᐸᓂᒥᒃ ᑎᖕᒥᓲᒃᑰᑦ ᖃᓂᓛᒧᙵᐅᓂᐊᕐᓗᑕ ᐆᒃᑐᕋᐃᕝᕕᐅᔪᒪᔪᒧᑦ 

ᑎᑭᑕᐅᔪᖕᓇᖅᖢᓂ ᐃᒫᓄᑦ ᒥᖃᑦᑕᖅᑐᖅ ᑎᖕᒥᓲᒧᑦ. ᕿᔪᖕᓂᑦ ᐊᑐᕐᓗᑕ ᑳᐳᒪᐃᓐ ᑰᒃᑰᕐᓗᑕ ᑭᓯᐊᓂ 



ᐃᓂᐅᔪᕐᒧᑦ ᑎᑭᒃᑯᑉᑕ. ᐆᒃᑐᕋᐃᓂᐊᖅᑐᒍᑦ 30-40 ᓇᐹᖅᑐᓂᒃ ᐊᑐᕐᓗᑕ ᐆᒪᔪᐃᑦ ᓇᐹᖅᑐᐃᑦ ᐃᓗᐊᓂᑦ 

ᐲᖅᓯᔾᔪᑎᓂᒃ, ᓱᕋᐃᓂᖃᖃᑦᑕᙱᑦᑐᑦ ᒥᑭᑦᑐᒥᒃ ᐱᖃᑦᑕᖅᖢᑎᒃ ᐆᒃᑐᕋᐅᑕᐅᓂᐊᖅᑐᒥᒃ ᐊᑐᓂ ᐆᒪᔪᓂᑦ 

ᓇᐹᖅᑐᓂᙶᖅᑐᓂᑦ. ᐃᓗᐊᓃᑦᑐᓂᒃ ᓇᐹᖅᑐᐃᑦ ᐲᔭᐃᓂᖅ ᐊᑯᓂᐅᔪᒥᒃ ᐋᓐᓂᖅᓯᓂᖃᖃᑦᑕᙱᑦᑐᑦ 

ᐆᒪᔪᓂᒃ ᓇᐹᖅᑐᓂᑦ. ᑲᑎᑦᑎᓂᐊᕐᒥᔪᒍᑦ ᐃᓚᖏᓐᓂᒃ ᑐᖁᖓᔪᓂᑦ ᕿᔪᖕᓂᙶᖅᑐᓂᒃ ᑕᐃᒪᐅᔪᓂᒃ 

ᐃᓂᒋᔭᖏᓐᓃᑦᑐᓂᒃ ᓇᐹᖅᑐᓂᒃ ᐆᒃᑐᕋᐅᑎᓂᒃ ᐱᕝᕕᒋᔭᑉᑎᖕᓂᑦ. ᐆᒃᑐᕋᐅᑎᐅᓂᐊᖅᑐᓂᒃ ᐱᓕᕆᔪᒪᔪᒍᑦ 

ᐊᐅᔭᖓᓂᑦ 2024.  

   

 


